
Astelehenean, 2007ko martxoaren 5ean.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRI LAN, GARRAIO ETA KOMUNIKAZIO DEPARTAMENTUA
Iruñeko Eskualdeko Abiadura Handiko Partzuergoaren estatutuak ontzat eman dira 
Astelehena, 2007ko martxoaren 5a  Nafarroako Gobernuak, gaurko bilkuran, erabaki du Iruñeko Eskualdeko Abiadura Handiko Partzuergoaren estatutuak alde baterako ontzat ematea eta jende aurrean jakinaraztea hamabost eguneko epe batez. 
Nafarroako Gobernuak eta Iruñeko, Zizur Nagusiko, eta Zizurreko Zendeako Udalek osatuko dute aipatutako Partzuergoa. Bere helburua honakoa da: abiadura handiko geltoki berriaren eta trenbideko kiribila eta Iruñeko egungo tren geltokia kendu ondoren, askatutako lurraldeen gunea garatzeko udalaz gaineko eragineko (PSIS) plan sektorialeko hirigintza kudeaketa eta garapen osoaz arduratzea.
Erakunde berriak Sustapen Ministerioarekin eta Trenbideko Azpiegituren Administratzailearekin (ADIF) beharrezko ondare eta ekonomia harremanak ezarri nahi ditu, azken horrek premiazko trenbideko azpiegitura berriak Iruñeko Eskualdean eraikitzeko, Ezkirotz eta Zuasti arteko trenbide berriari eta abiadura handiko geltoki berriari dagokienez. 
Dagoeneko, barne dauden Udalen Osoko Bilkurek onetsi dute estatutuen proposamena eta orain Foru Komunitatearen Administrazioari dagokio ontzat ematea.
Estatutuak
Agiriaren arabera, Partzuergoak berezko nortasun juridikoa izango du, osatzen duten erakundeen menpe egon gabe eta bere helburuak betetzeko erabateko gaitasun juridikoa eta jarduteko gaitasuna edukiko du. 
Aipatu den bezala, bere helburuen artean, honako hauek aurkitzen dira: adierazitako PSIS-en hirigintzan garapen eta kudeaketa osoa burutzea, ADIF-ekin trenbideko azpiegitura berriak eraikitzeko araubide ekonomikoa zehaztea, eta hirigintza jarduerak kudeatzea, izapidetzea eta exekutatzea. 
Partzuergoak honako gobernu organoak izango ditu: Lehendakaritza, Lehendakariordetza, Zuzendaritza Batzordea eta Gerentzia bat. Herri lanak, Garraioak eta Komunikazioak Departamentuko kontseilari bat Lehendakaritzako buru izango da, lehendakariordea, berriz, Zuzendaritza Batzordeko kideen artean aukeratuko da. Azken hura, bestalde, Nafarroako Gobernuko hiru ordezkariez, Iruñeko Udaleko beste hiruez, Zizur Nagusiko Udalaren bi ordezkariez eta Zizurreko Zendeako beste batez osatuko da. Azkenik, Zuzendaritza Batzordeak gerentea aukeratuko du. 
Bi milioi metro karratu garatzea

Gogoratuko den bezala, PSIS-ak  2.383.825 metro karratuko azalera baten antolamendua hartzen du barne. Horietatik, 2.096.308 m2 Abiadura Handiko geltoki berriaren inguruei dagozkie, Mendebaldeko Errondan eta Arostegi Etorbidearen artean kokatuta eta gainontzekoa, berriz, 287.517 m2, egungo geltokia eta kiribila kendu ondoren, askatutako zonaldeari dagokio, San Jorge eta Buztintxuri artean. 
Trenbideko geltoki berriaren inguruan, Santiagorako Bidea parkea izenekoa, 7.000 etxebizitza eta dagozkion ekonomia-, merkatal-, zerbitzu- eta teknologia-guneak eraikiko dira. Bestalde, San Jorge-Buztintxuri gunean 1.125 etxebizitza eraikitzea aurreikusi da.  
Jardueran, guztira, 457.472.320 euro inbertituko dira. Horietatik, 347.472.320 euro hirigintza jarduerari dagozkio eta gainontzekoa, 110 milioi euro, Iruñeko Eskualdeko trenbide sistemari. 
ADIF trenbideko azpiegituren obrak kontratatzeaz, exekutatzeaz eta ordaintzeaz arduratuko da, Partzuergoak ematen duen finantzazioarekin. Horretarako, aurreikusi da ADIF-ek Partzuergoari bertan atxikitako egungo trenbide kiribileko lurralde guztien jabetza doan ematea, baita aipatutako kiribila kentzeak sortutako kalte-ordainerako eskubide guztiak ere.
GIZARTE ONGIZATE, KIROL ETA GAZTERIA DEPARTAMENTUA
Martxoaren 8an ospatuko den Emakumearen Nazioarteko Eguna dela eta, aitorpen instituzional bat ontzat eman da 
Astelehena, 2007ko martxoaren 5a Nafarroako Gobernuak honako aitorpen instituzionala ontzat eman du, martxoaren 8an antolatuko den Emakumearen Nazioarteko Eguna dela eta: 

“Aukeren Berdintasuna eta emakumeen eta gizonen arteko tratu-berdintasuna giza baliabide bat da. Agintari publikoek berdintasun hori benetakoa eta eraginkorra izateko egoerak eskura jarri behar dituzte nahita nahiez. 

2007ko martxoaren 8a dela eta, Emakumearen Nazioarteko Eguna, Nafarroako Gobernuak bat egin nahi du erakundeetatik eta hiritik egun hori ospatzeko burutuko dituzten jarduera guztiekin, Foru Komunitatean, emakumeen eta gizonen arteko aukera-berdintasuneko esparruan lortzeko dauden erronkak gogoratzeko. 

2007. urtean, ekimen ugari aurkeztu dira Gobernuaren agendan. Horiek honako ataletan hartzen dira barne:

-Aukeren Berdintasuneko I. Plana abian jartzea. Bere lehenengo urtean, ikuspegi eta jarduteko era berriak ezarriko dira politika jarduerari aurre egiterakoan, emakumeak eta gizonak aritzen diren errealitate desberdinen azterketa abiapuntu hartuta. Esparru horretan, Nafarroako Gobernuak Berdintasun Planak abian jartzea erabakitzen duten erakundeei eta entitateei laguntzeko konpromisoa hartu du.  


- “Guztiontzako Aukera Berdintasunaren aldeko Europako Urtea. Zuzenagoa den Gizarterantz” antolatzearen ondorioz,  desberdintasun eta diskriminazio mota guztiak nabarmendu nahi dira, generokoa barne, eta Gobernuen diskriminazio aurkako legea hedatzeko konpromisoa hartzeko adorea eman nahi da. Nafarroako Gobernuak ekimen honekin bat egin du eta aurreikusitako helburuak praktikara eramateko konpromisoa hartu du: tratu berdintasuna, parte-hartzea sustatzea, dibertsitatea erantsitako baliotzat jotzea, eta desberdintasunak errespetatzea, aurreiritziak, estereotipoak eta indarkeria alde batera utzita. 


- “Acabemos con la violencia doméstica contra las mujeres”, demapean, Europako Batzordeak emakumeen aurkako indarkeriari aurre egiteko (etxekoa barne) kanpaina bat abian jarri du. Batzordearen ustez, martxoaren 8a mezu horiek berriro zabaltzeko data egokia da: indarkeriaren aurkako borrokarako agintari publikoek baterako jarduera burutu behar dute, etxeko indarkeria giza baliabideen aurkako jarduera da, emakumeei kalte egiten die, baita gizarteari ere, etorkizuneko belaunaldiak barne, eta gizonezkoek mota honetako indarkerian aktiboki hartu behar dute parte nahita nahiez, emakumeen aurkako indarkeriari aurre egiteko. Kultura eta ohitura jarraibideek emakumeen eta gizonezkoen aurkako desberdintasunak zilegi bilakatu dituzte. Nafarroako Gobernuak behin eta berriro errepikatzen du generoko indarkeria prebenitzeko eta errotik desagerrarazteko konpromisoa hartu duela. 

-Azkenik, Nafarroako Gobernuak bat egingo du Foru Komunitatean, aldarrikapena eta konpromisorako burutuko diten olgeta eta kultur jarduera guztiekin eta hiritarrei bertan parte hartzera gonbidatu ditu”.  
GIZARTE ONGIZATE, KIROL ETA GAZTERI DEPARTAMENTUA
Dirulaguntza bat emanen zaie “Munduko Medikuei”  emergentziazko osasun proiektua egoteko Burkina Fason
Astelehenean, 2007ko martxoaren 5ean.  Nafarroako Gobernuak baimena eman dio Gizarte Ongizate zuzendari nagusiari 30.000 euroko dirulaguntza eman diezaion Munduko Medikuak Gobernuz kanpoko erakundeari Burkina Fason emergentziako osasun proiektua egiteko.
Zehatz-mehatz, nazioarteko emergentziazko proiektua da Banfora-ko osasun barrutiari laguntzeko meningitis epidemia batek eragindako gaixotze eta heriotza tasa murriztu dadin. Urte hasieratik 87 kasu erregistratu dira eta heriotza-tasa %9,2a izan da (8 kasu), batez ere ondoko zio hauengatik: txerto-stock baten haustura; barruti osora iristeko baliabide falta eta populazioaren mugimendua lur emankorragoetara.

Aipatu arrazoiengatik txertaketa hedadura ez da iritsi herrialdeko hainbat komunitatetara, hortaz, hango Osasun Ministerioak berak laguntza eskatu die Munduko Medikuei txertaketa kanpaina egiteko alderdi osoan, 115.070 lagunei on eginen diena.
EKONOMIA ETA OGASUN DEPARTAMENTUA
Gobernuak lankidetza hitzarmen bat onetsi du CEIN enpresarekin sinatzeko enpresetan informazio eta komunikazio teknologiak bultzatzeko

Astelehenean, 2007ko martxoaren 5ean.  Nafarroako Gobernuak lankidetza hitzarmen bat onetsi du gaurko bilkuran Nafarroako Enpresa eta Berrikuntzarako Europako Zentroarekin (CEIB) Nafarroan informazio eta komunikazio teknologien enpresa-mintegia ezarri, instalatu eta kudeatzeko. Helburu horretarako, Nafarroako Gobernuak 96.000’ euroko dirulaguntza emanen dio CEIN-i.

CEIN-ek laguntza teknikoa eman izan die Iruñeko Udalak garatutako proiektuei “Urban TIC Zentroan”, teknologia berrien sektoreko enpresen sendotzea sustatu eta laguntzeko xedez, Urban izeneko europar programaren barrenean.

Behin programa hau bukatu eta gero, komenigarritzat jotzen da aipatu enpresei eta sortzen ahal diren beste batzuei laguntzen jarraitzea zerbitzu administratibo eta teknikoak dituen espazio bat eskainiz bertan kokatzeko. Horretarako, CEIN-ek badu 4.186 m2ko azalera bat eta horietatik 400 m2 TIC enpresa-mintegia jartzeko erabiltzen ahalko ziren.

EKONOMIA ETA OGASUN DEPARTAMENTUA
Gobernuak lokal industrial bat laga dio TASUBINSA-ri Orkoienen haren helburu sozialetarako

Astelehenean, 2007ko martxoaren 5ean.  Nafarroako Gobernuak onetsi du gaurko bilkuran lokal industrial bat dohainik lagatzea TASUBINSA enpresari (Nafarroako Industria-Azpikontratazioaren Tailer Laguntzaileak), Orkoiengo “Ipertegi” industrialdean eraikia, 572. lursailean. Enpresa onuradunak adimen-urritasuna duten pertsonen laneratzean dihardu.
EKONOMIA ETA OGASUN DEPARTAMENTUA
Gobernuak ibilgailu bat eman dio Barañaingo “Nakupenda Africa” gobernuz kanpoko erakundeari 

Astelehenean, 2007ko martxoaren 5ean.  Nafarroako Gobernuak onetsi du gaurko bilkuran Foru Erkidegoko ibilgailuen parkeko ibilgailu bat (Renault DG 320) dohainik ematea Barañaingo “Nakupenda Africa” gobernuz kanpoko erakundeari (GKE).
“Nakupenda Africa” nazioarteko GKE-k Afrikako errealitateari buruzko sentsibilizazio eta prestakuntza lanak garatzen dihardu eta laguntza ematen die gazteei Afrikako Erdialde eta Ekialdeko herrietan, batez ere, osasun hezkuntza arloan, landatar eskola eta zentroetan.

INDUSTRIA ETA TEKNOLOGIA, MERKATARITZA ETA LAN DEPARTAMENTUA
2,30 milioi euroko gastua onetsi da I+G+B proiektuetarako dirulaguntzen eskariak tramitatzeko

Astelehenean, 2007ko martxoaren 5ean.  Nafarroako Gobernuak 2,30 milioi euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastua 2007tik 2010era bitarteko aurrekontuen kargura ordainduko da, eta guztira 17,20 milioi euroko inbertsioa eginen duten hamahiru proiektu garatzeko erabiliko da.

Dirulaguntzak erabiliko dira I+G+B proiektuak egiteko enpresek sinatu maileguen interes-hobariak emateko. Proiektu hauen iraupena urte bat eta hiru urte bitartekoa izan daiteke, beraz, dirulaguntza hauek behar bezala kudeatzeko ezinbestekoa da gastua konprometitzea heldu diren ekitaldietako aurrekontuen kargura.

KULTURA ETA TURISMO DEPARTAMENTUA
1.635.000 euroko dirulaguntza Jorge Oteiza Museo Fundazioarentzat

Astelehenean, 2007ko martxoaren 5ean.  Nafarroako Gobernuak baimena eman dio Kultura eta Turismo Kontseilariari 1.635.000 euroko dirulaguntza eman diezaion Jorge Oteiza Museo Fundazioari funtzionamendu gastuetarako.

Nafarroako Gobernuak, kultura hedatzeko politikaren barrenena, bere gain hartu zuen Jorge Oteiza Museo Fundazioaren eraikuntza eta martxan jartzea. Helburu horrekin, museoa eraikitzeko behar ziren lurrak eta eraikinak erosi zituen eta proiektua eta obra finantzatu zuen. Halaber, urbanizazioaz eta eskultorearen etxe-tailerraren birgaitzeaz arduratu da eta funtzionamendu eta jardueraren gastuak finantzatu izan ditu museoa zabaldu zenetik.

Jorge Oteiza Museo Fundazioaren funtzionamendu eta jardueraren gastuen finantzaketan 2007. urtean zehar kolaboratzeko xedez, Kultura Zuzendaritza Nagusiak 1.635.000 euroko dirulaguntza ematea proposatua zuen eta orain Gobernuak baimena eman du.
OSASUN DEPARTAMENTUA
Gobernuak hitzarmen bat onetsi du Tuterako UNED-ekin Osasun Zientzietako ikasleek praktikak egin ditzaten

Astelehenean, 2007ko martxoaren 5ean.  Nafarroako Gobernuak lankidetza hitzarmen bat onetsi du gaurko bilkuran, Osasun Departamentuak eta Tuterako Urrutiko Hezkuntzarako Unibertsitate Nazionalak sinatzeko Osasun Zientzietako ikasleek praktikak egin ditzaten Tuterako Osasun Barrutian.

Hitzarmenaren helburuek irakaskuntza, laguntza eta ikerkuntza arloak ukitzen dituzte. Irakaskuntza arloan, helburua da Tuterako Osasun Barrutian Osasun Departamentuak dituen baliabideak ahal den guztia erabiltzea UNED-en irakaskuntzan, Osasun Zientzietako lehen, bigarren eta hirugarren zikloan, eta osasun profesionalen kualifikazioaren mantentzean laguntzea.
Laguntza arloan, hitzarmenak lankidetza sustatzen du irakaskuntza unibertsitarioak erabiliak izan daitezen osasun laguntza eten gabe hobetzeko.
Azkenik, Osasun Zientzien arloko ikerkuntza sustatu nahi da, Osasun Departamentuaren jarduerak eta Tuterako UNED-enak koordinatuz.

TOKI ADMINISTRAZIO DEPARTAMENTUA
Eledunaren Bulegoa “Expo Zaragoza 2008” erakusketako Nafarroaren presentzia planifikatzeko atal batez hornituko da aldi baterako

Astelehenean, 2007ko martxoaren 5ean.  Nafarroako Gobernuak onetsitako foru dekretu baten bidez, Komunikazio Zuzendaritza-Nagusia-Eledunaren Bulegoaren egitura organikoa aldatu da atal berri bat sortzeko, “2008ko Zaragozako Erakusketako Nafarroaren Presentzia kudeatzeko Atala” izenpean, Protokolo eta Argitalpenen Zerbitzuari atxikituta, heldu diren bi urteetarako. 
TOKI ADMINISTRAZIO DEPARTAMENTUA
Armañantzasko udalerriaren bandera onetsi da

Astelehenean, 2007ko martxoaren 5ean. Nafarroako Gobernuak, Toki Administrazio Departamentuak proposatuta, Armañantzasko udalerriaren bandera onetsi du gaurko bilkuran. Herriko Udalak onetsia zuen bandera behin-behinekoz 2006an.

